
 



BASES DA CONVOCATORIA 

IN SITU IV. RESIDENCIAS DE ARTES VIVAS 

1. Obxecto da convocatoria 

A Cooperativa Performa convoca co apoio da Deputación da Coruña a cuarta edición de 

In Situ. Residencias de artes vivas, un programa destinado a apoiar procesos de 

investigación, creación e produción artística no ámbito das artes vivas. 

A convocatoria ten como finalidade impulsar proxectos que establezan vínculos co 

territorio da provincia da Coruña, favorezan o diálogo coa cidadanía e contribúan á posta 

en valor do patrimonio artístico, cultural, histórico, material, inmaterial e natural desde 

perspectivas contemporáneas. 

Diríxese a persoas creadoras e colectivos artísticos galegos ou residentes en Galicia 

que desenvolvan o seu traballo nos ámbitos da performance, a danza contemporánea, 

a creación escénica ou outras prácticas vinculadas ás artes vivas.  

O galego deberá constituír a lingua principal de creación, comunicación e difusión da 

proposta. 

2. Finalidade das residencias 

As residencias concíbense como un espazo para a investigación, a experimentación e 

o intercambio de coñecemento, favorecendo procesos de creación vinculados ao 

territorio e á participación cidadá. 

As propostas deberán partir da realidade da provincia da Coruña como contexto de 

traballo e establecer relacións co seu patrimonio, coa paisaxe, coa memoria e cos seus 

contextos sociais e culturais. 

Valorarase especialmente a hibridación entre disciplinas, a innovación artística, o 

diálogo entre linguaxes contemporáneas e a capacidade das propostas para xerar novas 

formas de relación entre creación, espazo público e cidadanía. 

Así mesmo, prestarase especial atención á incorporación de criterios de accesibilidade, 

inclusión, igualdade e sustentabilidade ambiental, así como á contribución aos 

Obxectivos de Desenvolvemento Sustentable (ODS). 

3. Requisitos das propostas 

Poderán concorrer persoas creadoras e colectivos artísticos que presenten unha 

proposta inédita para desenvolver durante o período de residencia. 

As solicitudes poderán formularse de maneira individual ou colectiva. Neste último caso 

deberá designarse unha persoa representante para os efectos administrativos. 

As propostas deberán poder desenvolverse en espazos públicos e incorporar, cando 

menos, unha actividade de mediación, formación, reflexión ou participación dirixida á 

cidadanía. Esta actividade deberá favorecer o intercambio de coñecementos e promover 

a implicación activa das persoas participantes no proceso creativo. 

 



4. Desenvolvemento das residencias 

As residencias desenvolveranse entre os meses de setembro e outubro de 2026, nas 

datas que se acorden entre a organización e as persoas responsables das propostas 

seleccionadas. 

A Cooperativa Performa facilitará os espazos necesarios para o desenvolvemento da 

investigación e do proceso creativo durante unha semana, ademais dos recursos 

necesarios para a correcta realización da residencia. 

As propostas seleccionadas serán producidas pola Cooperativa Performa e presentadas 

publicamente na súa fase procesual na Fundación DIDAC durante o mes de novembro 

de 2026. 

Co obxectivo de ampliar a súa difusión, a organización promoverá tamén a presentación 

dos proxectos en festivais como Plataforma, programacións culturais e outros espazos 

impulsados por entidades públicas ou privadas, prestando especial atención aos 

concellos e contornos rurais da provincia da Coruña. 

Durante a residencia realizarase un seguimento gráfico e documental do proceso 

creativo para favorecer a súa difusión e achegar á cidadanía os procesos de 

investigación e creación artística. 

5. Dotación económica 

A convocatoria seleccionará dúas propostas. Cada unha delas contará cunha dotación 

económica de 1.000 euros brutos en concepto de honorarios pola residencia. 

A Cooperativa Performa asumirá, ademais, os gastos de produción, aloxamento e 

manutención necesarios para o desenvolvemento das propostas durante o período de 

residencia. 

6. Presentación das solicitudes 

As solicitudes deberán presentarse antes do 24 de agosto de 2026, mediante o envío 

dun único documento en formato PDF ao enderezo info@performa.gal. 

A documentación, cunha extensión máxima de seis páxinas, deberá incluír: 

• Datos de contacto da persoa solicitante ou da persoa representante do colectivo. 

• Memoria descritiva da proposta, indicando os seus obxectivos, metodoloxía e 

relación co territorio. 

• Identificación das persoas participantes. 

• Traxectoria ou currículo artístico. 

• Descrición da actividade de mediación, formación ou participación cidadá 

prevista. 

• Fotografía da/s persoa/s participantes con autorización para comunicacións dos 

resultados da convocatoria. 

Non se admitirán solicitudes presentadas fóra de prazo nin documentación incompleta. 

mailto:info@performa.gal


7. Procedemento de selección 

A selección das propostas será realizada por unha comisión designada pola Cooperativa 

Performa. A comisión valorará a adecuación ás presentes bases, a calidade artística, o 

interese da proposta, o seu grao de innovación e a súa viabilidade técnica, económica 

e organizativa. O fallo será inapelable. 

As persoas responsables das propostas seleccionadas deberán aceptar por escrito a 

concesión da residencia. No caso de renuncia ou imposibilidade de desenvolvela nas 

datas previstas, a organización poderá recorrer ás propostas que figuren como reserva. 

A convocatoria non poderá declararse deserta. 

8. Criterios de valoración 

A comisión de selección terá especialmente en conta: 

• A calidade artística e o interese da proposta. 

• O seu carácter innovador e interdisciplinar. 

• A relación co territorio, o patrimonio e a cidadanía. 

• A viabilidade técnica, económica e organizativa. 

• A incorporación de criterios de accesibilidade universal. 

• A integración de medidas de sustentabilidade ambiental durante todo o proceso. 

• A capacidade para promover a participación cidadá e os procesos de mediación 

cultural. 

• O uso do galego como lingua principal de creación, comunicación e difusión. 

• A contribución á igualdade de oportunidades e ao equilibrio de xénero entre as 

persoas participantes. 

9. Resolución 

Seleccionaranse dúas propostas. A resolución da convocatoria comunicarase antes do 

31 de agosto de 2026 mediante comunicación directa ás persoas seleccionadas e a 

súa publicación nas canles habituais da Cooperativa Performa. 

10. Aceptación das bases 

A presentación dunha solicitude supón a aceptación íntegra das presentes bases. 

Calquera aspecto non previsto será resolto pola Cooperativa Performa. 

11. Protección de datos 

Os datos persoais facilitados serán tratados exclusivamente para a xestión desta 

convocatoria e das actuacións dela derivadas, conforme á normativa vixente en materia 

de protección de datos de carácter persoal. 

 


